
Maupay nala nga mayda Renewable Energy!
• Mas maupay an paggamit han renewable energy (RE)

kaysa hiton fossil fuels!
• Mas barato nga kuryente.
• Mas masasarigan nga suplay hin kuryente.
• Bisan harayo iton imo lugar puyde makab-itan hin
kuryente.

• Dire mauubos nga suplay ug dire kinahanglan i-angkat
kay tikang ini ha adlaw, hangin, tubig ngan iba pa nga
natural nga bahandi nga mayda kita.

• Waray polusyon ug mahamis gamiton.

Kay ano nga dire maupay iton fossil fuels?
• Mas mahal an kuryente tikang hine nga mga fossil fuels!

Inaangkat la hiton Pilipinas iton kaurugan hine. Tungod kay
limitado iton suplay hiton coal, lana ngan gas ha bug-os
nga kalibutan nga ha lakat hit panahon nagtitika mahal ha
mercado global. Ha kada pagmahal hiton fossil fuels,
nagmamahal gihap an aton kuryente!

• Nakakaruba ini hiton aton kalibungan!
Para makuha ini nga mga fossil fuels, nagruruba hit aton
kalibungan. Dako nga polusyon iton resulta hit pag proceso
ngan pagsunog hine nga fossil fuels.

• Ginpapa-grabe iton epekto hiton climate change!
Kaupod hiton mga epekto an natikapaso nga panahon,
mas maiha nga lagang, mga tigda nga bubunok,
paghinataas hiton dagat ngan mas magkusog nga mga
bagyo ug dulok (storm surge).

Tikang ba diin iton aton kuryente?
• Tikang ha kinadaan nga mga planta hin enerhiya nga

nasunog hin fossil fuels sugad han coal, lana ngan gas.

KAY ANO NGA
RENEWABLE
ENERGY
ITON BATON HAN ATON
PROBLEMA HA KURYENTE?
Mahal, naparong, ngan makuri magpakab-it: pira la ini han mga isyu nga
hagilayon na-e-eksperyensiyahan han mga tawo ha Eastern Samar.

Kinahanglan mahibaruan kun kay ano nga it Renewable Energy o RE it baton hini!

Translator: Rectito Melquiades



Hit mga katawhan
Trabaho hiton
pagtindog ug pag-
atiman han mga
planta han RE

Mas maupay nga
panlawas ug
pagpugong han mga
sakit dara han
polusyon

Mas maupay
kalibungan para han
sunod nga mga
henerasyon

Ha kuryente

Mas barato nga
sukot hit kuryente

Mas masasarigan
nga suplay hin
kuryente

Makakahatag hin
kuryente bisan pa
ngadto hit hagrayo
nga mga barangay,
isla ug mga sitio

Hit kalibungan

Paglikay hit polusyon
ngan pag-atiman hit
mga natural nga
bahandi

Namementenar an
mahamis nga
hangin

Pangontra han
climate change

MGA BENEPISYO HAN RENEWABLE ENERGY

MGA KLASE HIN RENEWABLE ENERGY
Solar

siga hiton adlaw
Hydro

kusog hit haganas hit tubig
Geothermal

kapaso hiton ilarum hit tuna

Wind
hangin

Tidal
balud ngan sulog hit dagat

Bio
mga organiko nga butang

MGA EHEMPLO HIN RENEWABLE ENERGY
HA EASTERN SAMAR

Solar micro-grid tikang han pagbinuligay han
Oxfam Pilipinas ngan SIKAT, Inc. ha Tikling,
Dolores nga ginagamit hin 48 nga pamilya.

An Tubig Hydro Electric Power Project nga
aadto ha Taft, Eastern Samar. Dako an
potensyal han hydropower ha probinsiya

Litrato tikang ha magisenergyholdings.comLitrato tikang ha SIKAT, Inc.

Magsirara na ngan magin kaupod ha
pagkampanya para hin mas barato ngan
matag-od nga kuryente tikang han RE!
Antuson an mga sunod nga update
tikang han aton munisipyo!


